
A gistioni  
di l’acqua 

Ogettivi pedagogichi

Capacità missi in baddu : calculà è piglià un parcintuali ; 
raprisintà è intarprità i risultati. 
 
Cumpitenzi missi in baddu : calculà, cumunicà, raprisintà.

Asirciziu d’appiicazioni

6a +
=

5a Urganizazione è gestione di dati

EnunciatuEnunciatu

U tavuleddu sottu quì ci inditta chì u dipartimentu di u Cismonte piglia 66 815 000 m³ d’acqua in a natura  
par usi diversi quandu chì u dipartimentu di u Pumonti ùn ni piglia cà 30 281 000 m³.

MAT’ISULAMAT’ISULA

Lessicu
Frazà : consommer en quantité. 
Biitoghja/beitoghja : potable. 
Diducia/deduce : déduire. 
Diagramma à chjerchju : diagramme 
circulaire. 

Scumpartera : répartition. 
Resa : rendement. 
Ritali/retale : réseau.  
Perdita : fuite (de liquide).

1. Ni diduci Marcantoni chì i Cismuntinchi frazani assai di più acqua cà i Pumuntinchi. Avarà a raghjò ? 
 
2. Chì parcintuali di l’acqua frazata raprisenta l’acqua biitoghja in Pumonti ? Listessa dumanda pà u Cismonte. 

Attundulisciareti à u numaru interu più o menu. 
 
3. Chì parcintuali di l’acqua frazata raprisenta l’irrigazioni in Pumonti ? Listessa dumanda pà u Cismonte. 

Attundulisciareti à u numaru interu più o menu. Comu si spiicarà a diffarenza ? 
 
4. Raprisinteti nant’à un diagramma à chjerchju a scumpartera di l’acqua frazata in Pumonti,  

sicondu i so usi diversi. 
 
5. Raprisinteti nant’à un diagramma à chjerchju a scumpartera di l’acqua frazata in Cismonte, sicondu i so usi 

diversi.  
 
6. A resa media di u ritali d’acqua biitoghja in Pumonti hè di 78,77 %. Ci inditta issu fattu chì tutta l’acqua  

ùn ghjugni sin’à u cunsumatori par via di i perditi. Quantu litri d’acqua si perdini in Pumonti ? 
 
7. A resa media di u ritali d’acqua biitoghja in Cismonte hè di 73,42 %. Quantu litri d’acqua si perdini in Cismonte ? 

 

Pumonti Cismonte

Quantità tutali d’acqua frazata 30 281 000 m³ 66 815 000 m³

Quantità  d’acqua biitoghja frazata 23 644 000 m³ 22 882 000 m³

Quantità d’acqua frazata da l’irrigazioni 5 236 000 m³ 43 679 000 m³

Quantità d’acqua frazata da l’industria 23 000 m³ 254 000 m³

Altri (energia...) 1 378 000 m³ 0


